
				এই পাতাটির মুদ্রণ সংশোধন করা প্রয়োজন। 
অধ্যাপক S8S
নিয়ন্ত্রণ করা হবে না । তোমরা তোমাদের দেশের আইনপ্রণালী রচনা করবে। এমনি করে ইংরেজের সঙ্গে একটা সত্ত্ব হ’লে আপনার কি মনে করবেন যে ভারতবর্ষ স্বাধীন হয়েছে ?”
সকলেই পরস্পরের মুখ চাওয়াচাওয়ি করতে লাগল । "দেখুন, এই ব্যবস্থা হ’লে ভারতবর্ষ পররাষ্ট্রের অধীন হ’ল না, কাজেই ইংরেজী কেতাবের লক্ষণ অনুসারে ভারতবর্ষকে স্বাধীনই বলতে হয় । এই সঙ্গে আর একটা প্রশ্ন করি । মোগল বাদশাহেরা যখন ভারতবর্ষের মসনদ অধিকার করেছিলেন তখন ভারতবর্ষ স্বাধীন ছিল না পরাধীন ছিল ?”
প্রভা বল্লে—“পরাধীন।” কানাই বল্লে—“কেন ? মোগল বাদসাহেরা এ দেশেই বাস করতেন । পুত্রপৌত্রাদিক্রমে এই দেশ তারা শাসন করেছেন । ভারতবর্ষ শাসন সম্বন্ধে কোনও পররাষ্ট্রের ত কোন ও অধিকার ছিল না । তবে কেতাবী লক্ষণ অনুসারে কেন বলবেন না যে তখন ভারতবর্ষ স্বাধীন ছিল ?”
সকলেই মুখ চাওয়াচাওয়ি করতে লাগল, কারুরই কোনও উত্তর
জোগাল না !
কানাই বল্লে—“তবেই দেখুন, আপনাদের মনে স্বাধীনতার যে আভাস রয়েছে, কেতাবী লক্ষণের দ্বারা তা পরিস্ফুট ও ব্যক্ত হয় নি । কথাটা হচ্ছে এই যে জাতি হিসাবে কি সমাজগঠনে, কি রাষ্ট্রগঠনে, কি সামাজিক ব্যবস্থা অনুষ্ঠানে, শিল্পে, সাহিত্যে, কলায়, দর্শনে, বিজ্ঞানে, চরিত্রের আদর্শে ও অধ্যাত্ম আদর্শে ভারতবৰ্ষ আপনাকে যে ভাবে প্রকাশ করতে চায় সেখানে তাকে কেউ বাধা না দেয়, সেখানে সে স্বতঃস্ফর্ত্তভাবে আপন আদর্শকে ব্যক্ত করতে পারে—এইটিই হচ্ছে

